ULATsA E
BAYANR

| SANG TAUN NA PANUNUNGKULAN ENERO 1 - DISYEMBRE 31

......
.....
Frae)
RN

ANTONIO L. KALAW

MUNICIPAL MAYOR

SERBISYUNG TOTOO0, DIRETSO ~SATA[]




SE HEALTH FACILITY

BEMONC

DIA SIS CEN”
RURAIL (EALT’

PROVINCIAL GOVERNMENT OF LAGUNA

PAY TO TH
ORDER OFE * MUNICIPALITY OF LOS BANOS *

TWO HUNDRED FIFTY THOUSAND PESOS (P250,000.00)

LAGUNA
IBA NA ANG MAY

R "mm
BAKUNA EARAVANS  mawiL y/ernanoez




Isang taon na ng makulay at makabuluhang panunungkulan para sa
mamamayan at para sa bayan ng Los Bainos. Ang simula ng ating
paglilingkod ay isang malaking hamon dahil na rin sa pandemyang
ating patuloy na kinakaharap. Isang laban na bago sa ating lahat.
Ngunit ito rin ang labang gumising sa damdamin ng pagbabayanihan,
pagtutulungan at pagmamalasakitan. Malaking karangalan ang
pagbibigay serbisyo sa ating bayan. Malaki man ang responsibilidad
sa pagseserbisyo-publiko, ito naman ang tadhanang kaloob ng
Panginoon na aking buong pusong tinanggap at patuloy na
ginagampanan.

Ang tamang paglilingkod ay pagbibigay ng solusyon sa problemang
kinakaharap ng ating bayan. Katulad ng pandemya, ang ating maagap
na pagresponde at sama-samang kooperasyon ay nagbigay sa ating
bayan ng oportunidad na manguna sa Resbakuna sa buong Laguna
bagamat tayo ay hindi isang syudad.

Ang ating bayan, sa kabila nito ay patuloy sa paggawa ng ikabubuti,
ikagaganda at ikauunlad ng ating bayan. Pagdating sa sektor ng
kalusugan, ating prayoridad ang damayan ng ating mga kababayan na
kwalipikadong indibidwal na nangangailangan ng agarang gamot at
tulong pinansyal. Hindi rin tayo tumigil sa ating pangangalaga sa
kalikasan sa pamamagitan ng mas pinaigting na plastic waste
collection at ang ating recycling program. Sa teknolohiya naman, ang
ating bayan ay isa sa may QR code tracking system na malaki ang
tulong sa tamang sistema ng bakunahan sa ating bayan. Isa din sa
ating proyekto ay ang nutrisyon ng ating mga kababayan, ating
binuhay ang nutribun kasabay ng mga feeding program para labanan
ang malnutrisyon sa ating pamayanan. Sa paghahatid natin ng trabaho,
malaking tulong ang TUPAD at DOLE CAMP sa mga nawalan ng trabaho
at ito rin naman ay malaking tulong sa ekonomiya ng ating bayan.

Hindi po magiging posible ang mga programa na aming
inihahatid kung hindi dahil sa pakikipagtulungan at
kooperasyon ng Sangguniang Bayan at mga Barangay.

Asahan po ninyo na patuloy po kaming maghahatid sa inyo ng
“Serbisyong Totoo, Diretso sa Tao."

ANTO { KALAW @

MUNICIPAL MAYOR < e

BAKUNAHAN SA LAGUNA

Ang Los Bafios ang
pinarangalan ng
Pamahalaang Panlalawigan
ng Laguna bilang Top

Performing Municipality sa
programang pagbabakuna o
Resbakuna sa mga bayan at
syudad ng buong Laguna na

may pinakamataas na
porsiyento ng mga
mamamayang nabakunahan

na mula sa target population
nito sa ilalim ng programang
LB Reshakuna.

Dahil sa pagnanais na
makatulong na makamit na
ang nilalayong herd
immunity sa ating bansa,
bumuo ng isang efficient at
epektibong sistema ang
pamahalaang bayan ng Los
Banos upang maging
organisado at ligtas ang
pagpapabakuna ng mga
mamamayan.

“Ang pamahalaang bayan
ng Los banos ay nagagalak
sa magandang resulta ng
Resbakuna program sa ating
bayan. Ang sama-sama po
nating pagtutulungan,
kasama ang ating mga
frontliners, ay tungo sa herd
immunity ng ating
komunidad. Ganunpaman,
huwag magpakakampante
at sumunod pa rin sa health
and safety protocol. Kaya
naman patuloy po akong
nanghihikayat na
magpabakuna na dahil kahit
anong bakuna ay
proteksiyon. The best
vaccine is what is available

now,” sinabi ni Mayor
Antonio “Kuya Tony” L.
Kalaw.

Batay sa pinakahuling ulat mula sa
Laguna PDOHO Data Manager noong
Disyembre 17, 2021, naabot na ng Los
Banos ang 100 porsiyento ng target
population ng mga nabakunahan na
mayroong pinakamababa sa isang
dose, at 80.13 porsiyento naman ng
target population ng nabakunahang
fully wvaccinated na at siyang
pinakamataas sa lahat ng mga
bayan at syudad sa Laguna.

Napakalaking tulong ng
Scheduling System na dinebelop ng
Information and Communication
Services Office (ICSO) ng LB sa
pamumuno ni ICSO Head Jerry V. De
Mesa sa pagpapabilis at
pagsasaayos ng proseso ng
pagbabakuna sa bayang ito.

“‘Ang LB Resbakuna ay gumagamit
ng online system na tinatawag na
MGLB COVID-19 Vaccination System.
Ang mga mamamayan ng Los Banos
ay required na mag-register sa
Vaccine Pre-Registration at
kailangan nilang mag-iwan ng isang
active phone number upang maitext
silang ating system,” paliwanag ni
ICSO Head De Mesa

Ang sistemang ito aniya ay
mayroong automatic bulk texting na
kung saan maaaring mapadalhan ng
mensahe o text message ang daan o
libong vaccinees para sa kanilang
nakatakdang araw at oras ng
bakuna, at kung saang vaccination
site sila pupunta.

By Rachel Joy C. Gabrido, PUBLIC INFORMATION OFFICE (PIO)

Kontrolado rin ang bilang ng

mga taong pupunta sa
vaccination site sa bawat oras
kaya naman naging malaking
tulong ito upang masiguro na
higit na organisado, mabilis,
payapa at nasusunod ang mga
health protocol sa proseso ng
pagbabakuna.

Dagdag pa niya, ang
pag-schedule ay naka-base rin
sa date of registration, category
at sa suplay ng bakuna na
mayroon rito.

Bilang paunang hakbang ay
mayroong online registration
ang mga mamamayan ng Los
Banos kung saan inilalagay
ang importanteng personal na

impormasyon ng mga
magpapabakuna at tinutukoy
na rin ang category na

kinabibilangan nila gaya ng Al
- mga frontline health worker,
A2 - senior citizen, A3 - may
comorbidity, A4 - mga

nagtratrabaho sa gobyerno at
mga esensyal na industriya, at
iba pa.

"Kaya naman patuloy po akong
nanghihikayat na magpabakuna na
dahil kahit anong bakuna ay protek-

siyon. The best vaccine is what is
available now" - Mayor Kuya Tony
Kalaw



Sa pamamagitan nito ay mas
mabilis na natutukoy ang mga
babakunahan batay sa
prayoritisasyon na itinakda ng
Department of Health (DOH).

Mayroon ring sistema ang ICSO
upang ma-verify kung rehistrado
na talaga ang isang indibidwal
na maaaring ma-access sa link
na ito:
www.mglb-covidi19-tracker.com
Vaccination/verifier.

Sa kasalukuyan, base sa
pinakahuling wulat mula sa
Municipal Health Office (MHO),
lahat na ng kategorya ay
ini-schedule na upang
mabakunahan, at noong unang

linggo ng Nobyembre ay
naumpisahan na ring
bakunahan ang sektor ng

kabataan na edad 12 hanggang
17.

Ayon kay MHO Dr. Alvin Isidoro,
halos patapos nang bakunahan
ang ang mga A2 category o
mga senior citizen. Kaya naman
pinaalalahanan niya ang mga

senior citizen na hindi pa
nababakunahan o wala pang
natatanggap na notice of

schedule na makipag-ugnayan
kaagad sa pinakamalapit na
health center para mabigyan ng
prayoridad ang schedule ng
kanilang pagpapabakuna.

Kasama rin sa mga binibigyan
ng prayoridad sa pagbabakuna
buntis
Filipino

ang mga
Oversease

at mga
Workers

Mayroon na ring booster
shot na iniischedule para sa
mga Al at A3 kung saan
pinapayagan ang mga Al o
health worker na
mag-walk-in. Ang walk-in para
sa ibang kategorya ay hindi
pa rin pinahihintulutan,
maliban sa mga hindi pa
nakakapagpaturok ng una at
ikalawang dose. upang
maiwasan ang pagdagsa ng
mga tao sa vaccination site.

Nakatulong rin sa
pagpapabilis sa
pagbabakunahan sa Los
Banos ang isinagawang
National Vaccination Days
(NVD) na bahagi ng

kampanya ng pamahalaang

nasyunal.

Sa unang batch ng NVD
noong Nobyembre 29
hanggang Disyembre 1 ay
umabot 2021.sa 11,871 mula sa
9,600 na target ang
nabakunahan.

Samantala, mayroong 1,344
na nabakunahan mula sa 816
na target na mabakunahan
ng unang dose at may
kabuuang 4,553 ang
nabakunahan kasama na ang
una, ikalawa at booster dose
sa loob ng tatlong araw
noong ikalawang NVD mula
Disyembre 15 hanggang 17,

Nilinaw naman ni MHO
Isidoro na bagaman kumpara

sa ibang LGU ay mataas na
ang bilang ng
nababakunahan mula sa
target population ng bayan
ng Los Banos, hindi pa rin
dapat aniya
magpakakampante dahil ang
target dapat ng pamahalaang
bayan ay mabakunahan ang
100% ng target population na
maykabuuang 87,770.

“"Aking hinihikayat na
mag-register na ang mga
kababayan nating hindi pa
nababakunahan nang sa
gayon ay mai-schedule na
sila para sa kanilang
pagpapabakuna laban sa
COVID-19," panawagan ni
MHO lIsidoro.

Patuloy naman ang paalala ni
Mayor Kuya Tony na sumunod
pa rin ang lahat ng mga
mamamayan sa mga pinaiiral
na panuntunan para sa
kalusugan at kaligtasan ng
mga mamamayan laban sa
COVID-19. Bagaman halos
wala nang kaso ng COVID-19
sa ating bayan ay dapat pa rin
aniyang pangalagaan ang
ating mga sarili at pamilya
upang di na muling tumaas
pa ang bilang ng kaso nito sa
bayan ng Los Banos at mas
makapamuhay at
makapaghanapbuhay ang
bawat pamilya ng matiwasay.

PROGRAMANG DAMAYAN PARA SA
KALUSUGAN LAAN PARA SA .
MARGINALIZED SECTOR NG LOS BANOS

By Rachel Joy C. Gabrido

Inumpisahan na ng pamahalaang bayan ng Los
Baifios ang implementasyon ng Programang Damayan
Para Sa Kalusugan na tutugon sa pangangailangang
pangkalusugan ng mga mamamayang mula sa mar-

ginalized sector.

Ang programa ay naitatag at

pinagtibay sa pamamagitan ng
pagsasabatas rito bilang Mu-
nicipal Ordinance No.

2021-2100 na may titulong, "An

Ordinance Institutionalizing A

Gender-Responsive Compre-
hensive Health, Nutrition Care
Services, And Social Welfare
Support Thru The Damayan
Para Sa Kalusugan Program
Of The Municipality Of Los
Banos’




Noong Setyembre, nilagdaan naman ni Mayor Antonio “Kuya Tony” L. Kalaw ang Implementing
Rules and Regulation (IRR) ng ordinansang magpapatupad ng Damayan para sa Kalusugan
Program upang opisyal nang makapagproseso ng tulong sa mga kwalipikadong

benepisyaryo.

Ang IRR ay pinamagatang
“Rules And Regulations
Implementing Municipal
Ordinance No. 2021-2100
Entitled An Ordinance
Institutionalizing A

Gender-Responsive
Comprehensive Health,
Nutrition Care Services, And
Social Welfare Support Thru
The Damayan Para Sa
Kalusugan Program Of The
Municipality Of Los Banos.”

Naghatid ng malugod na
suporta ang Alkalde sa
magandang programang ito
na pakikinabangan ng mga
pinakanangangailangan na
sektor sa bayan ng Los Banos.

Ang naturang programa ay
binuo bilang bahagi ng
pagsunod sa Republic Act
9710 na kilala rin na “Magna
Carta of Women (MCW)" na
isang komprehensibong batas
ukol sa karapatang
pangkababaihan na
naglalayong alisin ang
diskriminasyon sa
pamamagitan ng pagkilala,
proteksiyon, pagpapatupad at
pagtataguyod ng karapatan
ng mga kababaihang Pilipino,

lalo't higit para sa mga
kabilang sa tinatawag na
“marginalized sector” ng
pamayanan.

Alinsunod rin ito sa
nabanggit na batas na

nagsasaad ng responsibilidad
ng estado o pamahalaan na
siguruhing makapag-bigay ng
isang komprehensibo, culture
sensitive at gender-responsive
na mga serbisyo at
programang pangkalusugan.

Ipinaliwanag at iprinisenta ni
Gender and Development
GAD) Officer Karen
Lagat-Mercado ang mga
nilalaman ng IRR kasama na
ang mga requirement at ang
mga benepisyaryo ng

programa na pawang mga
kababaihan, (kalalakihan, batang
babae o lalaki at mga LGBTQ na
kabilang sa “marginalized
sector” gaya ng mga maliliit na
magsasaka at rural worker,
mangingisda, PWDs, solo parent,
senior citizen, barangay-based
volunteer worker, manggagawa
sa informal economy at iba pang
kahalintulad nito.

Tinukoy rin sa IRR ang mga
partikular na mga karamdamang
maaaring ilapit sa Damayan para
sa Kalusugan Program gaya ng
Respiratory illnesses,
Cardiovascular diseases,
Gastrointestinal diseases, Kidney

illness, Diabetes, Neoplasms,
COVID-19 at iba pang
nakahahawang sakit,

karamdaman o kondisyon na
banta sa maternal at child health,
mental and neurologic disorders,
mga biktima ng Trafficking at
Violence Against Women and
Children (VAWC) at aksidente lalo
na sa mga indibidwal na
kabilang sa nasa Section 6 ng
naturang IRR o marginalized
sector.

Ang tulong na maibibigay sa

ilalim ng programang ito say
maaaring sa pamamagitan ng
cash  assistance, tseke at
guarantee letter. Kasama naman
sa mga requirement ang Hospital
Bill, medical request para a
Procedure/Laboratory mula sa
doctor, at preskripsiyon ng
gamot.

-

Ang proseso ng pag-aaplay
sa programa ay ang mga
sumusunod: (1) Kukuha ng
GAD Data Capture o Violet
Form mula sa tanggapan ng
GAD kung saan ilalagay ang
mahahalagang hinihinging
impormasyon; (2)
Magsusumite ng Violet Form
sa tanggapan ng Municipal

Social Welfare and
Development Office (MSWD),
iinterbyuhin para sa

dokyumentasyon, pag-assess
ng case, pag-prepara ng case
study report at pagbibigay ng

rekomendasyon upang
aprubahan ng Local Chief
Executive (LCE) 0 ng

Punumbayan; (3) Pag-apruba
batay sa rekomendasyon at
pag-proseso ng assistance na
gagawin sa Mayor's Office; (5)
at pagkakaloob ng assistance
na isasagawa ng MSWD.

Ang pondo para sa naturang
programa ay magmumula sa
GAD fund na galing sa hindi
bababa sa 5% ng kabuuang
pondo ng pamahalaang
bayan.

Isa itong mahalagang
yugto lalo na para sa mga
residente ng Los Bafnos na

kabilang sa tinukoy na

marginalized sector.






